
സന്താനഗോപാലം


നാഴികനേരം  കഴിഞ്ഞിടാതെ

ലോകാലോകമതുമാശു  കടന്നവൻ

ലോകാധിനാഥൻ  ധനഞ്ജയനും

സൂര്യന്റെ രശ്മികളില്ലാത്തതിൽപുറം

കൂരിരുട്ടല്ലാതെ മറ്റൊന്നില്ല

കണ്ണുകൾ കാണാഞ്ഞു പാണ്ഡുകുമാരനും

ദണ്ഡംതുടങ്ങി മനസ്സിലപ്പോൾ

തന്റെ സുദർശനചക്രത്തെ ധ്യാനിച്ചു

താമസംകൂടാതെ വാസുദേവൻ

കോടിദിനേശന്മാർ കൂടിയുദിച്ചോരു

മോടികലർന്നപ്രകാശത്തോടെ

ഓടിയണഞ്ഞിതു ചക്രം സുദർശനം

പേടിച്ചുമണ്ടിയിരുട്ടശേഷം

നല്ലവെളിച്ചം തെളിഞ്ഞോരുനേരത്തു

നന്നായ് പ്രസാദിച്ചു പാണ്ഡുസ്തുനു

ഗോവിന്ദ മാധവ കൃഷ്ണ മുരാന്തക

ഗോപിമനോഹര വാസുദേവാ

നാരായണനന്ദ വിഷ്ണോ ജനാർദ്ദന

നാഥ നമസ്കാരമെന്നീവണ്ണം

ദാമോദരന്റെ തിരുനാമവുംപാടി

സാമോദമിങ്ങിനെ പോകുന്നേരം

കോടിദിനേശനുദിച്ച പ്രകാശേന

കാണായി വൈകുണ്ഠമായ ലോകം

പാലാഴിതൻ തിരമാലാപതത്തിന്റെ

കോലാഹലങ്ങളും കേൾക്കാറായി

